
Umsögn
1. minnihluta efnahags- og viðskiptanefndar um frv. til laga

(ÖS-JóhS)

Með bréfí dagsettu 29. janúar s.l. óskað iðnaðamefnd Alþingis eftir 
umsögn efnahags- og viðskiptamefndar um frumvarp til laga um heimild 
til samninga um álverksmiðju á Reyðarfirðir. 1. minnihluti skilar 
meðfylgjandi séráliti um efnahags- og skattaþátt frumvarpins

Niðurstaða
>

Ahrif álvers á Reyðarfirði í tengslum við virkjun við Kárahnjúka munu til 
langs tíma styrkja hagkerfið. Þau munu birtast í auknum hagvexti, 
styrkingu útflutnings og bættu atvinnustigi, ekki sist á Austurlandi. Til 
skamms tíma getur verkefnið þó haft neikvæð áhrif á efnahagslífið, sem 
birtist í hærra raungengi og hærri hærri vöxtum en ella. Verði ekki gripið 
til styrkra mótvægisaðgerða til að skapa verkefninu rými í hagkerfinu 
getur það rutt burt störfum í þeim greinum útflutnings, sem næmastar eru 
fyrir hækkun raungengis. Gegn slíkum skammtímaáhrifum er hægt að 
spoma með réttum mótvægisaðgerðum. Verkefnið er hins vegar svo stórt 
á íslenskan mælikvarða að forsenda þess að takist að spoma gegn 
ofhitnun og óhóflegri þenslu hagkerfisins meðan framkvæmdir verða í 
hámarki er farsæl samvinna við stjóm peninga- og ríkisfjármála. 
Seðlabanki hefur bent á að meðal mögulegra leiða til að draga úr þörf 
fyrir hækkun raungengis og vaxta er að fresta opinberum framkvæmdum 
meðan bygging álvers og orkuvirkja er í hámarki. Mikilvægt er, til að 
koma í veg fyrir kollsteypu í viðkvæmum greinum útflutnings, að 
stjómvöld hafi náið samráð við aðila vinnumarkaðarins um tegund og 
tímasetningu nauðsynlegra mótvægisaðgerða.

Það er stefna Samfylkingarinnar að jafnræði og gegnsæi sé í 
skattlagningu fyrirtækja. Séu undanþágur frá almennum skattalögum 
taldar nauðsynlegar til að laða að erlenda íjárfestingu er mikilvægt að um 
það gildi almennar reglur og skattalegt jafnræði ríki milli aðila sem starfa 
á sama sviði eins og í stóriðju. Afar fróðlegur samanburður kemur fram i 
fskj. sem fylgir þessu áliti á skattaumhverfi skv. aðalsamningi ISAL, 
Alcoa frumvarpi, lögum um Norðurál hf. og almennum íslenskum lögum, 
sem ISAL hefur látið taka saman. Þar kemur fram að vemleg frávik og 
undanþágur er á skattaumhverfi íslenskra fyrirtækja annarsvegar og 
stóriðjufyrirtækjanna hinsvegar. Þetta yfirlit sýnir líka að verulegt 
innbyrðis ósamræmi er milli þessara þriggja stóriðjufyrirtækja. 
Alvarlegast er misræmið þó varðandi tekjuskattsgreiðslumar. Þar kemur 
fram að Alcoa á að njóta þess ef tekjuskattur verður lægri en 18% á þeim



degi sem afhending raforku fer fram að fullu, en tekjuskattshlutfallið skal 
þó aldrei vera hærra en 18%. Aftur á móti er skattákvæði varðandi ISAL 
þess efnis að þeir greiða 33% tekjuskatt. Oski þeir endurskoðunar á 
skattareglunum, þá munu almennar skattareglur gilda um fyrirtækið og 
falla þá niður allar sérskattareglur sem nú eru í samningi þeirra. Hjá 
Norðurál getur skatthlutfallið aldrei orðið hærra en 33% en þeir geta 
krafist lagfæringar ef breytingar verða á tekju- og eignarskattslögum. 
Ljóst er því að verulegt misræmi er í skattgreiðslum þessara þriggja 
stóriðjufyrirtækj a.

Frávikin sem fram kom í greiðslu stimpilgjalda á stóriðjufyrirtækin 
annars vegar og íslensk fyrirtæki hinsvegar eru líka óásættanleg. Það eru 
líka alvarleg mistök hjá ríkisstjóminni að hafa fallið frá lækkun 
stimpilgjalds á íslensk fyrirtæki sem koma áttu til framkvæmda um s.l. 
áramót á sama tíma og ríkisstjómin er að bjóða Alcoa verulega lækkun á 
stimpilgjöldum.

Samfylking telur einnig fráleitt á þessu stigi að útiloka, eins og gert er í 
frv., að sett verði á sérstakt gjald á útblástur skaðlegra lofttegunda eða 
aðra losun úrgangs frá álverinu. Alþjóðleg þróun stefnir í að 
markaðslausnum, svo sem viðskiptum með losunarkvóta, verði beitt til að 
takmarka mengun af þessu tagi í framtíðinni. Um leið verða 
losunarkvótar að takmarkaðri auðlind. Samfylkingin telur 
grundvallaratriði að greiða beri fyrir réttinn til að nýta slíkar auðlindir. 
Samfylkingin er því mótfallin þessu skattaákvæði.

Þó Samfylkingin gagnrýni að alvarlegir annmarkar séu á skattalegum 
þáttum í samningnum og að tímabundin neikvæð skammtímaáhrif á 
peningastefnu og ríkisfjármál geti orðið nokkur, þá vega þar upp hin 
jákvæði efnahagsáhrif til langs tíma, sem tryggja aukinn hagvöxt og bætt 
atvinnuástand. í ljós þess styður Samfylkingin frumvarpið, en afstað 
hennar til einstakra þátta skattamálanna mun koma fram í 
atkvæðagreiðslu um málið.

Efnahagsáhrif framkvæmdanna
Bygging álvers á Reyðarfirði og virkjun við Kárahnjúka em meðal mestu 
framkvæmda Islandssögunnar. Séu framkvæmdimar skoðaðar af 
sjónarhóli hreinna eftiahagsáhrifa bendir flest til að að framkvæmdimar 
muni hafa jákvæð áhrif á hagkerfið til langs tima. Þegar starfræksla 
álversins hefst eykst framleiðslugeta þjóðarbúsins og framleiðsla til 
útflutnings eykst. Reynslan sýnir að til langs tíma er allajafna sterk, 
jákvæð fylgni milli útflutningstekna og þjóðartekna. Aukning á



útflutningi af völdum álversins mun því efla þjóðartekjur. 
Fjármálaráðuneytið hefur metið þessi áhrif þannig að framkvæmdir vegna 
álversins og virkjunar við Kárahnjúka muni auka þjóðarframleiðslu til 
lengdar um 0,75%. Fulltrúar Samfylkingarinnar í efnahags- og 
viðskiptanefiid telja því öll rök hníga að því að langtímaáhrif 
framkvæmdanna fyrir efnahag þjóðarbúsins verði jákvæð.

Framhjá hinu er þó ekki hægt að horfa, að til skamms tíma geta 
efnahagsleg áhrif framkvæmdanna haft verulega neikvæð áhrif á fyrirtæki 
í útflutningi, sem eru næm fyrir hækkun gengis og vaxta. I umhverfi, þar 
sem raungengi er hátt og fer hækkandi samfara háum vöxtum, eru 
sprettumöguleikar nýgræðings í atvinnulífinu litlir. Þetta verður að hafa í 
huga þegar heildaráhrif framkvæmdarinnar eru metin. Þungbær 
skammtímaáhrif gætu hugsanlega vegið upp ávinning af 
framkvæmdunum til langs tíma. I aðdraganda þeirra er því mjög brýnt að 
hugað sé að réttum mótvægisaðgerðum, sem skapa framkvæmdunum 
heppilegt rými, þannig að þær ryðji ekki í úr vegi of miklu af starfsemi 
sem ekki er eins framleiðin og stóriðjan.

Gríðarlegt innstreymi mun verða á framkvæmdatíma á erlendum gjaldeyri 
inn til landsins. Erlent fjármagn verður notað til að standa straum af 
notkun innlends vinnuafls, og öðrum framleiðsluþáttum, sem 
framkvæmdimar krefjast. Innstreymið mun að óbreyttu auka spennu á 
innlendum vöm- og vinnumarkaði, og stuðla að hærra gengi krónunnar. 
Hin aukna spenna á vinnumarkaði mun brjótast fram í þrýstingi á 
verðbólgu. Þessi þróun mun óhjákvæmilega ýta undir hækkun á gengi og 
vöxtum, sem bregðast verður við. Hækkun á þessum þáttum getur kallað 
fram hin svokölluðu mðningsáhrif, þ.e.a.s. þegar starfsemi, sem ræður 
ekki við ýkt skammtímaáhrif framkvæmdanna eða er ekki eins framleiðin 
og stóriðjan og tengd starfsemi, lætur undan síga af völdum hás gengis og 
hárra vaxta. Sjávarútvegur er besta dæmið, ekki síst greinar þar sem 
framlegð er lítil, og hækkun á gengi gæti riðið baggamun um framtíð 
þeirra. Dæmi má taka af rækjuvinnslu, en í umfjöllun nefndarinnar var 
fullyrt að frekari gengishækkun gæti leitt til kollsteypu innan hennar.

í þessu samhengi er óhjákvæmilegt að reyna að greina hvemig þróun 
krónunnar er líklegt til að verða, í ljósi sterkra áhrifa hennar á tekjur og 
framlegð útflutningsfyrirtækjanna. Almennt gildir, að hækkun á gengi 
þrengir að útflutnings- og samkeppnisgreinum, og eyðir því slaka í 
hagkerfinu. Þannig má segja að gengishækkun skapi rými fyrir 
framkvæmdir, sem líklegar em til að valda þenslu í hagkerfinu að öðm 
jöfnu. Framkvæmdimar á Austfjörðum, sem hér em reifaðar, falla að 
sjálfsögðu í þann flokk. Lækkun á stýrivöxtum Seðlabankans hefur að



öðru óbreyttu áhrif til lækkunar á genginu. Nú hafa stýrivextir lækkað 
jafnt og þétt, og hafa ekki verið lægri síðan 1994, þegar slaki í hagkerfinu 
var töluvert minni en nú. Þrátt fyrir þetta hefur gengið hækkað stöðugt að 
undanfömu, og er nú yfir tíu ára meðaltali. Fyrir vikið er nú þegar 
töluvert þrengt að útflutningsgreinum, og innan þeirra óar mönnum við 
frekari gengishækkunum. Ljóst er einnig að vaxtalækkanir bankanna, 
sérstaklega vertryggðir vextir, hafa ekki íylgt mikilli lækkun stýrivaxta og 
svigrúm er því til lækkunar á vöxtum sem styrkt gæti stoðir 
atvinnulífsins.

Hækkun á gengi undanfarið hefur fýrst og fremst verið rakin til væntinga 
markaðarins um innstreymi gjaldeyris í tengslum við álvers- og 
virkjunarframkvæmdir eystra. Reynslan sýnir að markaðurinn getur 
bmgðist við væntanlegum tilefnum löngu áður en þeim er hrint í 
framkvæmd. Gengið getur því hækkað töluvert fyrr en innstreymi 
gjaldeyris vegna fyrirhugaðra framkvæmda er hafið. Ekki má þó gleyma 
því, að fyrir núverandi hækkunarlotu leiddi hagstætt gengi á síðustu 
missemm til verulegs innstreymis á gjaldeyri, ekki síst í sjávarútvegi. An 
nokkurs vafa hefur það átt sinn þátt í að styrkja gengi krónunnar. Spár 
sérfræðinga um afkomu í sjávarútvegi em enn mjög jákvæðar, og skapa 
því frekari væntingar um innstreymi gjaldeyristekna úr greininni. Þannig 
er gert ráð fyrir að framlegð í greininni á þessu ári verði meiri en nokkm 
sinni, ef frá em talin tvö síðustu árin. Oneitanlega hlýtur það að styrkja 
gengið og ýta fremur undir hækkun en hitt. Nýleg aukning aflaheimilda, 
sem að nokkm leyti vom án fiskifræðilegra raka og því óvæntar, hafa 
sömuleiðis átt sinn þátt í að tosa genginu upp. Samanlagt hafa þessir 
þættir leitt til mun meiri gengishækkana en markaðurinn átti von á með 
tilheyrandi þrengingu á aðstæðum í útflutningi. Þrátt fyrir það blasir nú 
við, að leiðandi aðilar í fjármálaheiminum telja enn líkur á frekari 
gengishækkunum vegna væntinga um stóriðjuframkvæmdir. Greinargerð 
Seðlabankans um efnahagsleg áhrif stóriðjuframkvæmda er amk. ekki 
hægt að skilja öðm vísi (sjá t.d. bls. 19, 20).

Við þessar aðstæður skiptir því mjög miklu máli fyrir útflutnings- og 
samkeppnisgreinamar að stjómvöld peninga- og ríkisfjármála neyti allra 
ráð sem hægt er til að deyfa mðningsáhrifr stóriðjuframkvæmdanna.

Fulltrúar Samfylkingarinnar leggja mesta áherslu á að sem best samvinna 
takist við stjóm peninga- og ríkisfjármála. Einstakt umfang 
framkvæmdanna kallar á slíkt samstarf. Hækkun á vöxtum, styrking 
gengisins samfara því og niðurskurður opinberra framkvæmda em 
aðferðir sem stjómvöld íjármála og peningamála hafa nefnt til að skapa 
rými fyrir framkvæmdimar. Ljóst er að slíkar aðgerðir munu taka í víða í



samfélaginu. Mikilvægt er að það fjármagn sem nú á að nýta til opinberra 
framkvæmda fari í arðsamar og brýnar framkvæmdir, sem greiði fyrir því 
að hægt aé að hafa verklegar framkvæmdir í lágmarki á 
aðalframkvæmdatíma álversframkvæmdanna. Seðlabankinn hefur líka 
leitt rök að því að tilfærsla á framkvæmdum árin 2005-2006, þegar 
framkvæmdir eystra verða í hámarki, geti dregið töluvert úr 
vaxtahækkunum sem bankinn þyrfti ella að grípa til. Seðlabankinn hefur 
til dæmis reifað þá hugmynd að þessi ár verði 20% ijárfestinga ríkisins 
skotið á frest og síðan bætt ofan á framkvæmdir ríkisins næstu tvö ár á 
eftir. Heildarmagn framkvæmda minnkar því ekki þegar upp er staðið, 
heldur er meginþunga þeirra einungis hnikað til.

Aðgerðir af þessu tagi, í réttum takti við ákvarðanir Seðlabanka i 
peningamálum, eru líklegar til að draga úr þörf fyrir vaxtabreytingar 
bankans sem hann hefði ella gripið til í því skyni að ná 
verðbólgumarkmiðum sínum. Þær kalla hins vegar á mjög sterka 
ríkisstjóm, sem er reiðubúin til að taka á sig tímabundin óþægindi með 
frestun framkvæmda. Undir öllum kringumstæðum þarf sterkt og náið 
samráð við aðila vinnumarkaðarins. Fulltrúar Samfylkingarinnr telja litlar 
líkur á að núverandi stjóm hafi burði til að takast á við aðgerðir sem 
þessar, en benda á, að sterkar visbendingar em um að tími hennar sé á 
þrotum.

Þegar allt er skoðað telja fulltrúar Samfylkingarinnar að samvinna 
stjómvalda peningamála og ríkisíjármála geti leitt til mótvægisaðgerða 
sem takmarka mðningsáhrif stórframkvæmdanna eystra, þannig að 
afleiðingamar verði viðunandi en ávinningur sem mestur.

Skattaákvæði
Fulltrúar Samfylkingarinnar gera alvarlega athugasemd við það að Alcoa 
er ívilnað sérstaklega og með óásættanlegum hætti varðandi 
óhjákvæmilega umhverfisskatta framtíðarinnar. Umrætt ákvæði er að 
finna í 2.mgr. 12. tl. 6 greinar. Þar er efnislega lagt til að heimilt sé að 
kveða á um í samningnum við Alcoa að ekki skuli lagðir skattar eða gjöld 
á útblástur lofttegunda, raforkunotkun eða aðra losun úrgangsefha af 
hálfu fyrirtækisins, nema því aðeins að slík gjöld séu lögð með almennum 
hætti á alla aðra starfsemi í landinu. Hér em mikil mistök á ferðinni af 
hálfu stjómvalda, sem bera vott um einstakta skammsýni hvað varðar 
þróun umhverfismála. Ákvæðið er með engu móti hægt að skilja öðm vísi 
en svo, að síðar á öldinni verði aldrei hægt að leggja sérstakan 
umhverfisskatt á orkufreka stóriðju hér á landi. Þessi skilningur var



staðfestur í efnahags- og viðskiptanefnd í munnlegu svari 
iðnaðarráðuneytisins við spumingu fulltrúa Samfylkingarinnar.

Hér er brotin gmndvallarregla að mati Samfylkingarinnar. Það er 
óásættanlegt að í framtíðinni verði ekki hægt að koma við sérstökum 
gjöldum á losun skaðlegra lofftegunda frá stóriðju. Þessi ákvörðun 
stjómvalda er hápólitísk, og gengur harkalega gegn þeirri þróun sem er í 
gangi á alþjóðlega vísu. Síðasta áratug hefur myndast almenn samstaða 
meðal þjóða heimsins, um að lífríki heimsins stafi vemleg vá stafi af 
hlýnun andrúmsloftsins. Öll vísindaleg rök hníga að því að hlýnunina 
megi rekja til losunar lofttegunda, sem meðal annars falla til í stómm stíl 
við stóriðju. Nú þegar em í gangi athyglisgverðar hugmyndir um að beita 
markaðslausnum til að takmarka losun þessa úrgangs, með því að heimila 
sölu á losunarkvótum. Um leið breytast þeir í takmarkað markaðsvöm

sem verður eftirsótt á alþjóðlega vísu. I markaðsumhverfi er því 
óhjákvæmilegt að skilgreina losunarkvóta sem takmarkaða auðlind, þar 
sem heimildir til að losa úrgang út í umhverfið munu ganga kaupum og 
sölum. Losunarkvótar hljóta þá að skilgreinast sem sameign þjóðarinnar, 
engu síður en fjarskiptarásir í lofti, fiskistofnar í sjó, og fallvötn á landi. 
Tæpast er hægt að búast við að stóriðja, sem þegar er tekin til starfa þegar 
slíkar aðstæður skapast, keppi á markaði um slíkan losunarkvóta 
innanlands. Það er því sanngjamt þegar að þessum tímamótum kemur að 
stóriðja á Islandi greiði sérstakt umhverfisgjald.

Stómotendur slíkra kvóta, einsog stóriðja, hljóta að búast við því að síðar 
á þessari öld verði slík gjöld tekin upp. Ljóst er, að Alcoa er mun 
framsýnna en íslensk stjómvöld hvað þetta varðar, þar sem ákvæðið 
staðfestir ljóslega að fyrirtækið hefur séð þessa þróun fyrir, og því sótt 
umrædda heimild í samningum við ríkið. Einstök skammsýni stjómvalda 
í umhverfismálum birtist í samþykkt þessa ákvæðis. Að mati 
Samfylkingarinnar er þetta ótækt. Hún leggur áherslu á að síðar á öldinni 
verði umhverfisgjöld tekin upp í stað hefðbundinna skatta sem hagræn 
stjómtæki. Samfylkingin leggst því eindregið gegn þessu ákvæði.

I frv. er lagt til að félaginu verði heimilt að draga frá skattskyldum tekjum 
eftirstöðvar rekstrartapa frá síðustu níu almanaksámm. í lok síðasta árs 
samþykkti Alþingi að lengja þann tíma sem fyrirtækjum almennt er 
heimilt að nýta rekstrartöp úr átta ámm í tíu ár. Samfylkingin lagðist gegn 
þeirri breytingu, en í ljósi þess að tíu ára reglan er nú almenn regla, þá 
leggst Samfylkingin ekki gegn samsvarandi lengingu fyrir Alcoa.



Stimpilgjöld eru skv. frv. lækkuð verulega íyrir Alcoa í tengslum við 
fjárfestingar í álverinu. Af því tilefhi vill Samfylkingin að skýrt komi 
fram, að flokkurinn er á móti stimpilgjöldum. Margrét Frímannsdóttir, 
varaformaður, hefur ítrekað lagt fram frv. þess efnis, og eitt liggur nú 
fyrir þinginu. Samfylkingin telur jafn sjálfsagt að lækka stimpilgjöld á 
einstaklinga og smáfyrirtæki og á stóriðjufyrirtæki í erlendri eigu og 
brýnir af þessu tilefni þingið til að samþykkja tillögu Margrétar. Ástæða 
er líka til að nefna að stjómarflokkamir felldu tillögu frá Samfylkingunni 
í desember 2001 í tengslum við skattalagabreytingar ríkisstjómarinnar um 
að stíga fyrsta áfanga í lækkun á stimpilgjöldum og lækka þau um 
þriðjung.

Fulltrúar Samfylkingarinnar vekja enn athygli á þeim mismun sem verður 
á tekjuskattsgreiðslum stóriðjufyrirtækjanna þriggja og árétta þá afstöðu 
sína að jafnræði ríki í skattgreiðslum fyrirtækja ef veita þarf undanþágu 
frá íslenskum skattalögum til að laða að erlenda fjárfestingu, enda gildi 
um það almennar reglur sem séu öllum fyrirfram kunnar.

Fulltrúar Samfylkingarinnar vilja að lokum vekja athygli á því að þó gerð 
tvísköttunarsamnings milli Italíu og Islands sé lokið þá hefur hann enn 
ekki verið birtur, og því ekki tekið gildi. ítalska verktakafyrirtækið 
Preziligio mun ef að líkum lætur starfa á íslandi meira en tólf mánuði. 
Vöntun á fullgildingu tvísköttunarsamningsins kann því að skapa 
réttaróvissu um skattgreiðslur, bæði fyrirtækisins og erlendra starfsmanna 
þess, og hugsanlega að baka ríkinu bótaábyrgð. Samfylkingin leggur því 
áherslu á, að stjómvöld beiti sér fyrir fullgildingu samningsins hið fyrsta. 
Af þessu tilefni vilja fulltrúar Samfylkingarinnar vekja athygli á því að 
fleiri dæmi em um að fullgerðir tvísköttunarsamningar milli Islands og 
annarra ríkja séu enn óbirtir, og þar af leiðandi ekki búnir að taka gildi.

Össur Skarphéðinsson
Jóhanna Sigurðardóttir


